
ՀՈՎՀ. ԹՈՒՄԱՆՅԱՆԻ «ՔԵՖ ԱՆՈՂԻՆ ՔԵՖ ՉԻ ՊԱԿՍԻԼ» ԲԵՄԱԴՐՈՒԹՅԱՆ ԻՐԱԿԱՆԱՑՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Ղեկավարվելով «Հայաստանի Հանրապետության 2022 թվականի պետական բյուջեի մասին» օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ Հովհ. Թումանյանի «Քեֆ անողին քեֆ չի պակսիլ» բեմադրության իրականացման նպատակով՝

Հ Ր Ա Մ Ա Յ ՈՒ Մ    Ե Մ՝

1. Հաստատել Հովհ. Թումանյանի «Քեֆ անողին քեֆ չի պակսիլ» բեմադրության իրականացման ծրագիրը` համաձայն հավելվածի:
	2. «Հայաստանի Հանրապետության 2022 թվականի պետական բյուջեի մասին» օրենքի N 1 հավելվածի N 2 աղյուսակի «1168 Արվեստների ծրագրի» «11005 Մշակութային միջոցառումների իրականացում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ «Աջակցություն այլ մշակութային միջոցառումների և ծրագրերի իրականացմանը») հատկացնել 2950.0 հազար (երկու միլիոն ինը հարյուր հիսուն հազար) դրամ՝ Հովհ. Թումանյանի «Քեֆ անողին քեֆ չի պակսիլ» բեմադրության իրականացման ծախսերն ապահովելու համար:
	3. Նախարարության ֆինանսաբյուջետային վարչության պետին՝ սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Արտաշատի Ա. Խարազյանի անվան պետական դրամատիկական թատրոն» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր):
	4. Նախարարության ժամանակակից արվեստի վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
  5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:
ՎԱՀՐԱՄ ԴՈՒՄԱՆՅԱՆ

Հավելված
 ՀՀ կրթության, գիտության,
 մշակույթի և սպորտի նախարարի
-----  ----- 2022 թ.
N ---------------- հրամանի
ԾՐԱԳԻՐ
«Քեֆ անողին քեֆ չի պակսիլ» բեմադրության իրականացման
	1
	Կազմակերպության անվանում
	«Արտաշատի Ա. Խարազյանի անվան պետական դրամատիկական թատրոն»  ՊՈԱԿ

	2
	Կազմակերպության գտնվելու վայր
	Ք. Արտաշատ, Օգոստոսի 23/101

	3
	Ծրագրի անվանում
	Հովհ. Թումանյան «Քեֆ անողին քեֆ չի պակսիլ» բեմադրության իրականացում

	3.1
	Բովանդակություն
	Հովհ. Թումանյանի հայտնի հեքիաթի հերոսը՝ կյանքի դժվարությունները շարունակ դիմագրավող և անվերջ  քեֆ անող Հասանն է: Վերջինս, միշտ գտնելով լուծումներ և ապրուստի նոր միջոցներ, գիտակցելով, որ «աղքատությունը մարդու գլխի մեջ է» կարողանում է միշտ քեֆ անել: Հետաքրքրական է թագավորի և Հասանի անվերջ պայքարը, որտեղից միշտ հաղթանակած է դուրս գալիս Հասանը: Հերոսին բազմաթիվ փորձությունների միջով անցկացնելուց հետո՝ հեքիաթի վերջում թագավորը գնահատում է Հասանի ազնիվ ու արդար եղանակով վաստակած ուրախությունը: 

	3.2
	Նպատակ
	Ներկայացման նպատակը դժվարին կացություններից միշտ ելք գտնելու, հանապազօրյա հացը արդարությամբ վաստակելու և լավատեսությունը երբեք չկորցնելու մասին է, որը հեքիաթի վերջում գնահատվում է թագավորի կողմից: Այս ստեղծագործության անդրադադարձի նպատակներից է ևս մեկ անգամ հանդիսատեսին ժողովրդական հեքիաթներին ծանոթացնելը, ժողովրդական բանահյուսությանը մոտեցնելը:

	3.3
	Անցկացման ժամկետ
	Ապրիլ-հուլիս  2022թ.

	3.4
	Անցկացման վայր
	Արտաշատի Ա. Խարազյանի անվան պետական դրամատիկական թատրոն

	3.5
	Ակնկալվող արդյունքներ
	«Արտաշատի Ա. Խարազյանի անվան պետական դրամատիկական թատրոն» ՊՈԱԿ-ում, արդեն իսկ ավանդույթ դարձած դպրոց-թատրոն համագործակցության շրջանակում, հերթական անգամ թատրոնը, անդրադառնալով դպրոցական ծրագրային նյութերին, ընտրել է Հովհ. Թումանյանի «Քեֆ անողին քեֆ չի պակսիլ» ստեղծագործությունը: Բոլոր ժամանակների համար արդիական համարվող ներկայացումը մշտապես կունենա տարբեր տարիքային խմբի հանդիսատես: Արդյունքում էլ ավելի կաշխուժանա թատերական կյանքը Արարատի մարզում: Նախատեսվում է ներկայացման շրջանակում ունենալ նաև հյուրախաղեր տարբեր համայնքներում, որի շնորհիվ թատրոնը կունենա ֆինանսական բարձր ցուցանիշներ:

	3.6
	Ոչ ֆինանսական ցուցանիշներ
	Առաջնախաղ, 400 հանդիսատես, ներառում հիմնական խաղացանկում։

